
06.12.2013 को दिया जाने वाला उत्तर
नान-इन्‍टरनेट आधारित मोबाइल फोनों के माध्‍यम से टिकट की बुकिंग
288.
श्री नंद कुमार साय: 
क्‍या रेल मंत्री यह बताने की कृपा करेंगे कि:
(1) क्‍या रेलवे ने देश में नान-इन्‍टरनेट आधारित मोबाइल फोनों के माध्‍यम से टिकट बुकिंग आरंभ की है, और यदि हां, तो इस नई योजना की मुख्‍य विशेषताओं सहित तत्‍संबंधी ब्‍यौरा क्‍या है;
(2) देश के विभिन्‍न हिस्‍सों में उक्‍त योजना के अंतर्गत अभी तक हासिल सफलता का ब्‍यौरा क्‍या है; और

(3) क्‍या उक्‍त योजना के कार्यान्‍वयन में कोई अड़चन आई है, और यदि हां, तो तत्‍संबंधी ब्‍यौरा क्‍या  है?

उत्तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)

(क)  : जी हां. उन यात्रियों को जिनके पास इंटरनेट की सुविधा नहीं है, सुविधा देने की दृष्टि से मोबाइल फोन आधारित गैर-इंटरनेट के माध्‍यम से ई-टिकट की बुकिंग करने के लिए एक योजना पायलट आधार पर शुरू की गई है. योजना की मुख्य विशेषताएं इस प्रकार हैं : 
· एक डेडीकेटिड नम्‍बर जिस पर एसएमएस भेजा जा सकता है.
· इंटरनेट की कोई आवश्‍यकता नहीं है.
· यात्री को गाड़ी सं., गंतव्य, यात्रा की तारीख, श्रेणी और यात्री विवरण टाइप करना है.
· भेजने वाला संव्यवहार आईडी प्राप्‍त करेगा.
· टिकट को रद्द भी किया जा सकता है.
· आईआरसीटीसी द्वारा भेजा गया यात्रा के वैध प्राधिकार के साथ पीएनआर वाला मैसेज यात्रा करने के लिए पर्याप्‍त होगा.  

(ख) : इसके आरंभ होने से गैर-इंटरनेट आधारित मोबाइल फोन के माध्‍यम से लगभग 22,000 ई-टिकटों की बुकिंग हुई है. 
(ग) : एसएमएस की ठीक सिंटेक्‍स संरचना में और भुगतान विकल्‍पों में कतिपय कठिनाइयां नोट की गई हैं. 

